
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ
ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
 
Անհրաժեշտությունը` Հաշվի առնելով երկարատև գործընկերային հարաբերությունները, ՀՀ ԷԵԲՊՆ ջրային տնտեսության պետական կոմիտեի և <<Հայաստանի էլեկտրական ցանցերի>> ՓԲԸ-ի  միջև պայմանավորվածություն է եղել, համաձայն որի նախորդ տարիների համար ոռոգում իրականացնող կազմակերպությունների կողմից չվճարված էլեկտրաէներգիայի գծով տույժեր և տուգանքներ չեն կիրառվել:
Անհրաժեշտ է հաշվի առնել, որ առ 01.01.2017թ. դրությամբ ոռոգման համակարգի կազմակերպություններն ունեցել են 2,514.7 մլն դրամի էլեկտրաէներգիայի գծով պատրավորություններ, որից 1,697.4 մլն դրամ գումարը ՋՕԸ-երի մասով:

 Հաշվի առնելով ոռոգման սեզոնի սկիզբը, ինչպես նաև <Հայաստանի էլեկտրական ցանցեր>> ՓԲԸ-ի միջև պայմանավորվածության ՋՕԸ-երի նկատմամբ տույժեր չհաշվարկելու համար՝ կանխավճարի տրամադրման և ՋՕԸ-երի հարկային պարտավորությւնները (նույնպես տույժի չհաշվարկման համար) մարելու նպատակով անհրաժեշտ է ՀՀ 2017 թվականի պետական բյուջեով Կոմիտեին հատկացված <<Ոռոգման ծառայություններ մատուցող ընկերություններին ֆինանսական աջակցության տրամադրում>> ծրագրով նախատեսված 2017 թվականի երրորդ եռամսյակի գումարից 238,000.0 հազ. դրամը տեղափոխել 2017 թվականի երկրորդ եռամսյակ: Միաժամանակ <<Արփա-Սևան ջրային համակարգի տեխնիկական վիճակի բարելավում>> ծրագրով նախատեսված 2017 թվականի երկրորդ եռամսյակի գումարից 238,000.0 հազ. դրամը տեղափոխել 2017 թվականի երրորդ եռամսյակ:
Ընթացիկ իրավիճակը և խնդիրները` Եռամսյակային տեղաշարժ կատարելու անհրաժեշտությունը պայմանավորված է <<Հայաստանի էլեկտրական ցանցերի>> ՓԲԸ-ին կանխավճարի տրամադրման և ՋՕԸ-երի հարկային պարտավորությւններով: 
Տվյալ բնագավառում իրականացվող քաղաքականությունը՝ ոռոգման համակարգերի անխափան շահագործում, որը կբերի ոռոգման ջրի պահանջարկի ապահովմանը: 
Կարգավորման նպատակը և բնույթը` որոշման նախագծի ընդունման նպատակը պայմանավորված է <<Հայաստանի էլեկտրական ցանցերի>> ՓԲԸ-ին կանխավճարի տրամադրմամբ և ՋՕԸ-երի հարկային պարտավորությունների կատարմամբ:
Նախագծի մշակման գործընթացում ներգրավված ինստիտուտները և անձիք` որոշման նախագիծը մշակվել է Կոմիտեի աշխատակազմի կողմից:  

Ակնկալվող արդյունքը`  ոռոգման ոլորտի կազմակերպությունների գործունեության և կառավարման արդյունավետության բարձրացում, ինչպես նաև ֆինանսական պարտավորությունների կատարում:

 ՀՀ ԷԵԲՊՆ ջրային  տնտեսության պետական կոմիտե 
